
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত নগেন্দ্ৰনাথ সেন
খুলনার শ্ৰীযুক্ত নগেন্দ্রনাথ সেন বি এল মহাশয় ১৯২৬-১৯২৯ সাল পৰ্যন্ত খুলনার অ-মুসলমান কেন্দ্ৰ হইতে বঙ্গীয় ব্যবস্থাপক সভার স্বরাজ্য দলভূক্ত সদস্য ছিলেন। র্তাহার পিতা ৬/গঙ্গাচরণ সেন খুলনার উকিল ও অনারারি ম্যাজিষ্ট্রেট ছিলেন। ফরিদপুর জেলার খাদারীপাড়া হইতে খুলনায় আসিয়া তিনি বাস করিতে থাকেন। ১৮৫৭ খ্ৰীষ্টাব্দে সিপাহী বিদ্রোহের পর তিনি খুলনায় আসেন। তিনি প্রাচীন বৈদ্যবংশ সস্তৃত; এই বংশের ইতিহাস বাঙ্গালার রাজা সীতারাম রায়েরওঁ পূৰ্ব্ব হইতে পাওয়া যায়। রাজা সীতারাম রায় মধুসুদনকে ‘কবিরাজ” উপাধি প্ৰদান করেন। তঁহার পুত্ৰ কবিরাজ অভিরাম কবীন্দ্র রাজা সীতারাম রায়ের সভাপণ্ডিত ও চিকিৎসক ছিলেন । ইহাকেও রাজা “মহামহোপাধ্যায়” উপাধি দিয়াছিলেন । ইহাদের বংশের মধ্যে পণ্ডিত শঙ্কর কবিরাজ, দুৰ্গাদাস শিরোমণি, মহামহোপাধ্যায় কবিরাজ দ্বারকানাথ সেন কবিরত্ন ( মৃত্যু ১৯০৯ সালে ) বৈদ্যরত্ন কবিরাজ যোগেন্দ্ৰনাথ সেন বিদ্যাভূষণ এম এ (মৃত্যু ১৯৩১ ) আয়ুৰ্বেদাচাৰ্য্য কবিরাজ জ্ঞানেন্দ্রনাথ সেন কবিরত্ন বি-এ এবং পণ্ডিত শ্ৰীসত্যেন্দ্রনাথ সেন বিদ্যাবাগীশ এম এ ।
নগেন্দ্রনাথ বাবু-চিরকালই একনিষ্ঠ স্বদেশী। তঁহার চিত্তে অন্য সর্ববিষয় অপেক্ষা স্বদেশী ভাবই অধিক প্ৰবল ৷ ইনি সিদ্ধিপাশা ও বাকসার তন্তুবায়গণকে ১৮৮৬ খ্ৰীষ্টাব্দ হইতে অর্থাৎ কংগ্রেসের প্রথমাবস্থা হইতে পৃষ্ঠপোষকতা করিয়া আসিতেছেন। খুলনা জেলা স্কুলে যখন তিনি দ্বিতীয় শ্রেণীতে পাঠ করিতেন, সেই সময় হইতেই তিনি স্বদেশী ধুতি পরিধান করিয়া আসিতেছেন । ১৮৯০ খ্ৰীষ্টাব্দে কলিকাতা কংগ্রেসে তিনি স্বেচ্ছায় স্বেচ্ছাসেবক শ্রেণীভুক্ত হন এবং তঁাহার অধ্যসায়ের জন্য তিনি কংগ্রেস কর্তৃপক্ষীয়গণের দৃষ্টি আকর্ষণ করেন। ৬। সুরেন্দ্রনাথ বন্দ্যোপাধ্যায় ও ৬ অম্বিকাচরণ মজুমদার প্রমুখ নেতৃগণ র্তাহার কাৰ্য্যে গ্ৰীত হন।

